
Հիմք ընդունելով «Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքի 14-րդ և 16-րդ հոդվածները, ինչպես նաև Հայաստանի Հանրապետության կառավարության 2017 թվականի փետրվարի 9-ի թիվ 101-Ն որոշման  պահանջները`  Հայաստանի Հանրապետության կառավարությունը   ո ր ո շ ու մ  է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը՝ «Բյուրեղ» հանքային ջրի» փակ բաժնետիրական ընկերության (այսուհետ` ընկերություն) (գտնվելու վայրը` Հայաստանի Հանրապետություն, Կոտայքի մարզ, գյուղ Բջնի) 9.034 % պետական բաժնեմասը /3 424 հատ բաժնետոմս` յուրաքանչյուրը 100 դրամ անվանական արժեքով/ ուղղակի վաճառքի ձևով մասնավորեցնելու համար, նախապատվության իրավունքով, առաջարկել 5 498 հազ. դրամ գնահատված արժեքով ընկերության ոչ պետական բաժնեմասի սեփականատերերին՝ նախապատվության իրավունքի իրականացման ժամկետ սահմանելով գրավոր առաջարկի ստանալու պահից 30 օրվանից ոչ շուտ և 60 օրվանից ոչ ուշ ժամկետը:

2. Ընկերության պետական բաժնեմասը 5 498 հազ. դրամ գնա​հատ​ված արժեքով ձեռք բերելու ընկերության ոչ պետական բաժնեմասի սեփականատերերն իրենց նախա​պատ​վության իրավունքից չօգտվելու, ընկերության կողմից ձեռք բերելուց հրաժարվելու և ընկերության աշխատավորական կոլեկտիվն ուղղակի վաճառքի ձևով բաժնետոմսերի մասնավորեցումից հրաժարվելու դեպքում՝  ընկերության պետական բաժնեմասը մասնա​վորեցնել դասական աճուրդով:

3.   Սահմանել`                                                                                                                                           

1) ընկերության բաժնետոմսերի` Հայաստանի Հանրապետության կառավարության 1998 թվականի մարտի 27-ի N 209 որոշմամբ հաստատված կարգով՝ 2017 թվականի մայիսի 5-ին գնահատված արժեքը` 60 856,500 հազ. դրամ.

2) աճուրդով մասնավորեցման ենթակա` պետական սեփականություն հանդիսացող բաժնեմասի (9.034 տոկոս) մեկնարկային գինը` 5 498 հազ. դրամ:

4. Ընկերության կրեդիտորական պարտավորությունները 2017 թվականի ապրիլի 1-ի դրությամբ կազմում է 60 հազ. դրամ՝ գնումների գծով:
5. Ընկերության պետական բաժնեմասը (այսուհետ` գույք) դասական աճուրդով մասնավորեցնելուց հետո այլ պարտավորություններ ի հայտ գալու դեպքում վաճառողը պատասխանա​տվություն չի կրում:
6. Հայաստանի Հանրապետության կառավարությանն առընթեր պետական գույքի կառավարման վարչության պետին` 
1) սույն որոշման 2-րդ կետում նախատեսված գործառույթների ավարտից հետո աճուրդը կազմակերպել և անցկացնել երկամսյա ժամկետում՝ Հայաստանի Հանրապետության օրենսդրությամբ սահմանված կարգով.
2) աճուրդի անցկացման օրվանից առնվազն 15 օր առաջ մամուլում կամ զանգվա​ծային լրատվության այլ միջոցներով հրապարակել, ինչպես նաև www.azdarar.am կայքում տեղադրել ընդհանուր տեղեկություններ գույքի, աճուրդի անցկացման պայմանների, ժամկետների, մասնակիցներին ներկայացվող պահանջների մասին.

3) աճուրդի հաղթողի (այսուհետ` գնորդ) կողմից առաջարկված գնի, բաժնետոմսերի արժեքի որոշման համար նախատեսված՝ 79 200 դրամի վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է իր միջոցների հաշվին վճարել պայմա​նագրի նոտարական վավերացման և գույքային իրավունքների պետական գրանցման համար օրենքով սահմանված գումարներն ու տուրքերը, ինչպես նաև ընկերության արժեթղթերի (բաժնետոմսերի) ռեեստրավարման և պահառության դիմաց վճարումները:

7. Աճուրդի մասնակցության նախավճարը սահմանվում է աճուրդով մասնավորեցման ենթակա գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ:

8. Սահմանել, որ գնորդը գույքի վաճառքի գումարը վճարում է աճուրդի արձանագրությունն ստորագրվելու օրվանից 10-օրյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետա​կան բյուջե, իսկ 30 տոկոսը համապատասխան համայնքի բյուջե` ըստ ընկերության գտնվելու վայրի:
	«Պետական գույքը մասնավորեցնելու մասին»
  ՀՀ կառավարության որոշման նախագծի հիմնավորում 
 

	1.
	Անհրաժեշտությունը

	
	<Բյուրեղ> հանքային ջրի> ՓԲԸ-ի /հասցեն` ՀՀ, Կոտայքի մարզ, գյուղ Բջնի, 1-ին փողոց, թիվ 68/ /այսուհետ` ընկերություն/ 9,034% պետական բաժնեմասն ընդգրկված է <Պետական գույքի մասնավորեցման 2006-2007թթ. ծրագրի մասին> ՀՀ օրենքի ցանկերոմ /ծածկագիր` 20370/ և ենթակա է մասնավորեցման  ՀՀ կառավարության <Պետական գույքի մասնավորեցման /սեփականաշնորհման/ մասին> ՀՀ օրենքի համաձայն:

	2.
	 Ընթացիկ իրավիճակը և խնդիրները

	
	<Բյուրեղ> հանքային ջրի> ՓԲԸ-ն հանդիսանում է ՀՀ պարենի և մթերումների նախարարության (հետագայում՝ ՀՀ գյուղատնտեսության նախարարության) հայ հանքային ջրերի <Զովք> միավորման <Բյուրեղ> հանքային ջրերի գործարան պետական ձեռնարկության իրավահաջորդը:
Ընկերության կանոնադրական կապիտալը կազմում է 3 790 հազ. դրամ է, որը համապատասխանում է 37 900 սովորական անվանական բաժնետոմսի` յուրաքանչյուրը 100 դրամ անվանական արժեքով: Ընկերության պետական սեփականություն հանդիսացող բաժնեմասը կազմում է 9.034% /3424 հատ բաժնետոմս 342 400 դրամ/: 
Ընկերության պետական սեփականություն հանդիսացող 9,034% բաժնեմասի տնօրինման լիազորությունները ՀՀ կառավարության 2010թ. ապրիլի 29-ի թիվ 474-Ն որոշման համաձայն վերապահվել է ՀՀ ԿԱ պետական գույքի կառավարման վարչությանը: Բաժնտոմսերի ընդունում-հանձնումն իրականացվել է 07.12.2011թ. /ՀՀ գյուղատնտեսության նախարարությունից/:
<Բյուրեղ> հանքային ջրի> ՓԲԸ-ն գործունեություն չի ծավալում: Ընկերությունում հաշվառվում է մեկ հաստիք՝ տնօրեն: 
<Բյուրեղ> ապրանքատեսակն արտադրվում է <Ջերմուկ Գրուպ> ՓԲԸ-ի կողմից և ոչ մի առնչություն չունի <Բյուրեղ> հանքային ջրի> ՓԲԸ-ի հետ:

 <Բյուրեղ> հանքային ջրի> ՓԲԸ-ի շենք-շինությունները 8 հատ են, դրանց ընդհանուր մակերեսը կազմում է 997.74 քմ., իսկ զբաղեցրած հողատարածք՝ 0.325 հա:   

Համաձայն <Պետական գույքի գույքագրման և գնահատման գործակալություն> ՊՈԱԿ-ի կողմից 05.05.2017թ.-ին իրականացված գնահատման արդյունքների, ընկերության ակտիվների գնահատված արժեքը կազմել է 60 856,500 հազ. դրամ, որից պետական բաժնեմասի` 9,034 %-ի արժեքը կազմում է 5 498 հազ. դրամ (60 856 500 / 37900 = 1605.71 դրամ 1 բաժնետոմսի արժեքը և 160571 *3424 = 5497951 դրամ): 
Առաջարկվում է ընկերության պետական բաժնեմասը մասնավորեցնել ուղղակի վաճառքի ձևով՝ ընկերության ոչ պետական բաժնեմասի  սեփականատերերին: «Բյուրեղ» հանքային ջրի» փակ բաժնետիրական ընկերության պետական բաժնեմասը 5 498 հազ. դրամ գնա​հատ​ված արժեքով ձեռք բերելու ընկերության ոչ պետական բաժնեմասի սեփականատերերն իրենց նախա​պատ​վության իրավունքից չօգտվելու, ընկերության կողմից ձեռք բերելուց հրաժարվելու և ընկերության աշխատավորական կոլեկտիվն ուղղակի վաճառքի ձևով բաժնետոմսերի մասնավորեցումից հրաժարվելու դեպքում՝  ընկերության պետական բաժնեմասը մասնավորեցնել դասական աճուրդով՝ հիմք ընդունելով Հայաստանի Հանրապետության կառավարության 2017 թվականի փետրվարի 9-ի թիվ 101-Ն որոշմամբ հաստատված կարգը:

	
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4.
	 Կարգավորման նպատակը և բնույթը 

	
	Մասնավորեցման ճանապարհով նպաստել ընկերության գործունեության ծավալմանը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	Ընկերության վիճակի բարելավում, մասնավորեցման արդյունքում պետական բյուջեի մուտքերի ավելացում:


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Պետական գույքը մասնավորեցնելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ գույքի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը՝ համապատասխան համայնքի բյուջե, ըստ ընկերության գտնվելու վայրի:


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝    e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------


ԱՄՓՈՓԱԹԵՐԹ

«ՊԵՏԱԿԱՆ ԳՈՒՅՔԸ ՄԱՍՆԱՎՈՐԵՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԴԻՏՈՂՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ ՔՆՆԱՐԿՄԱՆ ԱՐԴՅՈՒՆՔՆԵՐԻ

	Առարկությունների և առաջարկությունների
հեղինակները
	Առարկությունների և առաջարկությունների

բովանդակությունը
	Առարկությունների և առաջարկությունների

եզրակացությունները

	ՀՀ ֆինանսների նախարարության 04.07.2017թ.                   թիվ 01/11-4/12047-17 գրություն
	1. «Իրավական ակտերի մասին» ՀՀ օրենքի 37-րդ հոդվածի 2-րդ մասի համաձայն՝ անհատական կամ ներքին իրավական ակտի նախաբանում կամ բովանդակության մեջ պետք է նշվի, թե որ նորմատիվ իրավական ակտի, դրա մասի համաձայն կամ ի կատարումն է ընդունվում: Հաշվի առնելով վերը նշված օրենքի պահանջը, ինչպես նաև «Բաժնետիրական ընկերությունների մասին» ՀՀ օրենքի 8-րդ հոդվածի բովանդակությունը՝ առաջարկում ենք Նախագծի նախաբանից հանել « Բաժնետիրական ընկերությունների մասին» Հայաստանի Հանրապետության օրենքի 8-րդ հոդվածը» բառերը, իսկ «14-րդ հոդվածը» բառերը փոխարինել «14-րդ և 16-րդ հոդվածները» բառերով:


2. Նախագծի 2-րդ կետում «Բյուրեղ» հանքային ջրի» փակ բաժնետիրական ընկերության» բառերը փոխարինել «Ընկերության» բառով:
3. Նախագծի 4-րդ կետում նշվել է «Բյուրեղ» հանքային ջրի» փակ բաժնետիրական ընկերության պարտավորությունը միայն կրեդիտորական պարտքերի գնումների գծով՝ առաջարկում ենք նշված կետը խմբագրել

	Ընդունելի է, կատարվել է համապատասխան փոփոխություն

Ընդունելի է, կատարվել է համապատասխան փոփոխություն

Ընդունելի է, կատարվել է համապատասխան փոփոխություն



	ՀՀ արդարադատության նախարարության

20.07.2017թ.                    թիվ 02/12696-17       գրություն
	Առաջարկություններ և դիտողություններ չունի
	


